
« Ma mi l'ho dito » — « Stupida! »

E chì preghiere e centi...

O poæ o l[’]è irremovibile,

I zoveni inscistenti

Infin che persuadendose

Che o mâ o l[’]è incancrenîo,

E che fâ sempre o bûrbero

A ninte o sæ servîo,

« Se dunque », o dixe ä figgia,

«Ti vœu formâ famiggia,

Piggite ûn ätro zoveno »

« Un ätro? pai de No »

Ebben, zà che o ciû stûpido

Se devo dî a veitæ,

Son stæto mì, con di ordini

Da mettime a bûghæ,

Sposæve, allon, finimola

No fasso opposizion,

Ch’anzi ve metto in regola

Co-a mæ benedizion;

Però, se ti vorriæ

Trovâ a feliçitæ,

A to marïo, sovvegnite

De no dî mai de No.

